
Artziniega, 2021eko abuztuaren 26a

Artziniega  prest  agertu  da  afganiarrei
arreta  ematen  laguntzeko,  EAJ-PNVk
aurkeztutako proposamen bati esker

• Aho  batez  eztabaidatu  eta  onartu  da  gaur  goizean  ezohiko
udalbatzarrean

Duela  aste  batzuetatik  hona,  Afganistanen  bizi  den  egoera  benetan  kezkagarria  da.

Emakumeak, adingabeak eta nazioarteko aktoreekin edo kazetariekin lan egin duten pertsonak

larri daude, eta, ACNURen datuen arabera, maiatzaren amaieratik ihes egin behar izan duten ia

250.000 afganiarren %80 emakumeak eta haurrak dira.

Emakumeen eta nesken eskubideek norabide bakarra izan behar dute, eta aurrera egin behar

dute.  Afganistango  emakumeek  eta  neskatoek  paper  erabakigarria  bete  dute  beren

herrialdearen historian. Funtsezkoa da egiten jarraitzea eta hainbeste ahaleginarekin irabazitako

eskubideak  babestea.  Nazioarteko  Erkidegoak  ezin  du  errealitate  hori  alde  batera  utzi,  eta

erabateko inplikazioa behar du erregimen-aldaketa batetik ihesi doazen pertsona horiei guztiei

irtenbidea emateko,  urte  gehiegi  luzatu den gatazka beliko baten ondoren.  Gatazka horrek

dozenaka mila bizitza galtzea eta askoz gehiago lekualdatzea ekarri du.

Horregatik  guztiagatik,  "Udal  Talde  jeltzaleak ekimen  bat  aurkeztu  du,  Udalak  Eusko

Jaurlaritzari  eska  diezaion  Gobernu  Zentralari  plazak  eskain  diezazkion  nazioarteko  babesa

eskatzen  duten  pertsonei  Eusko  Jaurlaritzak  dituen  baliabide  propioetan,  bai  eta  Gobernu

Zentralak nazioarteko babesa eskatzen dutenei harrera egiteko dituen plaza libreak erabil ditzan

ere", azaldu du EAJ-PNVren Artziniegako bozeramaileak,  Encina Castresanak, zeinak ontzat

jo baitu “proposamena errespetatu duten talde politiko guztien ordezkaritza”.

Eusko Jaurlaritzako SHARE proposamena

Era  berean,  Eusko  Alderdi  Jeltzaleak  bere  proposamenean  eskatu  du  toki-administrazioak

Europako  agendan  jar  dezala  Eusko  Jaurlaritzak 2018tik  aurrera  bultzatutako  SHARE

proposamena.  Bizi  dugun  migrazio-erronkaren  aurrean  erantzunkidetasunaren  printzipioa

aplikatzera  eta  islatzera  bideratutako  proposamena.  Erantzunkidetasunaren  printzipioa

aplikatzeak erantzuna partekatzea esan nahi  du,  gizarte inklusiboak eraikitzera bideratutako

konpromiso arduratsu baten bidez.

"Nazioarteko  babesa  behar  duten  pertsonak  sartzeko  bide  legalak  areagotzea  eta

dibertsifikatzea  premiazkoa  denez,  Gobernu  Zentralari  eta  Eusko  Jaurlaritzari  Euskadin

aitzindaria den Babes Komunitarioa bezalako programak bultzatzen jarraitzeko eskatzen diegu",

adierazi  du  zinegotzi  jeltzaleak.  "Babes Komunitarioa  programak errefuxiatuen harreran  eta

integrazioan zuzenean parte hartzeko aukera ematen die herritarrei", gaineratu du. Horrela,

Artziniegako  Udalak  Gobernu  Zentralari  eskatuko  dio  Euskadin  bizi  diren  45  afganiarrekin

solaskidetza  indartzeko,  senitartekoen  datuak  jaso  ahal  izateko  eta  familia  berrelkartzeak

bultzatzeko.

"Datorren  krisi  humanitarioaren  aurrean,  inoiz  baino  premiazkoagoa  da  migrazio-fluxuak

humanizatzea  eta  joan-etorri  seguruak  ahalbidetzea;  horretarako,  korridore  humanitarioak

eskatzen ditugu, iheslari  guztientzat ibilbide seguruak bermatzeko, jazarpen, gerra edo giza

eskubideen  beste  edozein  urraketagatik  beren  herrialdeetatik  alde  egin  behar  izan  duten

pertsona horientzat", amaitu du Encina Castresanak.

